
Қазақстанда инвестиция нақты және қаржылық түріндегі қысқа, орта және ұзақ мерзімді капитал салымы ретінде кең таралған, мұнда нақты инвестициялар материалды және материалды емес активтерге салынатын капиталды құраса, қаржылық инвестициялар қаржылық активтерге салынатын инвестицияларды құрайтынын анықтай келе инвестициялық нарық құрылымын талдауға болады.

Нақты инвестициялау объектілерінің нарығы инвестиция қызметінің болашағы бар және тиімді бағыты болып табылады. Нақты инвестициялау объектілерінің нарығының маңызды факторлары: жылжымайтын мүлік нарығы (ғимараттар, құрылыстар, жер телімдері, аяқталмаған құрылыс, көпжылдық егістер, тұрғын үйлер), тікелей капитал салымдарының нарығы (жаңа құрылыс, қайта өңдеу, техникалық қайта салу), нақты инвестициялаудың басқа да объектілерінің нарығы (көркем құндылықтар, бағалы металдар мен өнімдер, басқа да материалдық құндылықтар).

Нақты және портфельдік инвестицияларды жетілдіру олардың неғұрлым қайтымдылығын алудан тұрады, яғни тиімді жобалардағы инвестициялардың үлесі ең жоғары болуы тиіс. Кәсіпорын үшін нақты және портфельдік инвестициялардың құрылымы үлкен маңызға ие. Портфельдік инвестициялар – кәсіпорын сатып алатын құнды қағаздар бойынша, сонымен қатар, басқа кәсіпорындардың активтеріне салынған салымдар бойынша бөлу мен ара қатынасы. Қазір, мемлекеттік инвестициялар үлесі күрт төмендеп, ал кәсіпорын инвестицияларының үлесі өсіп келе жатқан кезде, инвестициялардың жалпы тиімділігі инвестицияларды кәсіпорындарда тікелей пайдалану тиімділігіне, жалпы алғанда кәсіпорындардағы инвестициялардың жалпы құрылымына байланысты болады.
Жылжымайтын мүлік нарығының объектісі қайта құрылған және жаңаланған негізгі және айналым қорлары болып табылады, олар жылжымалы мүліктің объектілерін қамтиды: жұмыс және жүк машиналары мен қондырғылар; өлшеу және бақылау құралдары; есептік техника мен көлік құралдары; құралдар мен материалдар және т.с.с. Инвестиция тауарларының түрі көп болғандықтан, инвестиция тауарлары нарығының бірнеше түрін атап кетуге болады. Бірақ мұндай бөлу шартты, өйткені неғұрлым жалпыланған немесе бөлшектенген біріңғай жіктелу белгілері жоқ.
















Сурет 1(  Инвестициялық нарық объектілері
Инвестициялық  қызметте маңызды түрін құрайтын машиналар мен құрал-жабдықтар нарығын екі құраушы бөліктің (құрастыратын және құрастырмайтын нарықтар) жиынтығы ретінде бейнелеуге болады. Құрастыратын құрал-жабдықтарға станоктар, конвейерлер, өңдеуші жолдар және т.б., яғни ненің көмегімен өнімді тікелей өндіруге болатын заттардың барлығы жатады. Екінші топқа көлік түрлері мен инженерлік және инфрақұрылымдық коммуникацияларға қосуды талап етпейтін құрал-жабдықтардың түрлері жатады. Сәйкес келген жөндеу жұмыстарын қажет етпейтін құрал-жабдықтар құрама құрал-жабдықтарға қарағанда неғұрлым өтімді тауар болып саналады, сол себептен, инфляциялық жағдайдың табиғи берілуін жөндеуді қажет етпейтін құралдарға инвестициялауды өсіру арқылы іске асыруға болады. Жөнделетін құрал-жабдықтарға шығатын шығындарды кәсіпорындар 90-шы жылдардың бірінші жартысында 8-9 есе төмендеткен. Құрал-жабдықтардың атаулы түріне жасалатын инвестициялардың қысқаруы жөндеу жұмыстары сатып алынған жабдықтың жалпы құнын өсіретініне байланысты. Алайда, экономиканың тұрақты экономикалық өсу траекториясына жылдам өтуі үшін кәсіпорынның ескірген өндірістік паркін жаңалау керек, себебі қосымша техникаға қарағанда, технологиялық құрал-жабдықтарды ауыстыру аса маңызды.

Сонымен қатар, нарық коньюктурасын зерттеу қажеттілігі әлеуетті инвесторлардың инвестициялық тауарлардың түрлеріне тауарлар бағасы бойынша жақсы бағдар алуынан туындаған, себебі баға деңгейі төлеу қабілеттілігінің сұранысына үлкен ықпалын тигізеді.
Қазақстан Республикасының әлеуметтік-экономикалық өсуіне өнеркәсіпті өндірісті тұрақтандырумен жағдай жасау қазіргі түбегейлі өзгеріс кезеңінің басты мақсаты болып табылады. Оны белсенді құрылымдық-инновациялық саясатты қамтамасыз етумен қол жеткізуге болады. Соңғы он жылдықта экономикалық өсу мен дамудың мәнді факторы инновациялық қызмет болып табылады.

Инвестициялық нарық объектілері





Қаржылық инвестициялау объектілерінің нарығы





Нақты инвестициялау объектілерінің нарығы





Инновациялық инвестициялар объектілерінің нарығы





Жылжымайтын мүлік нарығы (ғимараттар, құрылыстар, жер телімдері, аяқталмаған құрылыс, көпжылдық егістер, тұрғын үйлер)





Қор нарығы (акциялар, облигациялар, опциондар, фьючерстер)





Интеллектуалдық инвестициялар нарығы (лицензиялар, патенттер, ноу-хау, гудвилл)





Тікелей капитал салымдарының нарығы (жаңа құрылыс, қайта өңдеу, техникалық қайта салу)





Ақша нарығы (салымдар, несиелер, валюталық құндылықтар)





Ғылыми-техникалық жаңалықтар нарығы (ғылыми техникалық жобалар, жаңа технологиялар, білім жобалары, ұтымдандыру)





Нақты инвестициялаудың басқа да объектілерінің нарығы (көркем құндылықтар, бағалы металлдар мен өнімдер, басқа да материалдық құндылықтар)








